
				এই পাতাটির মুদ্রণ সংশোধন করা প্রয়োজন। 
[88] ό কলিকাতা
পোস্টমার্ক, ৭ নভেম্বর, ১৯১৫
কল্যাণীয়েযু
ফিরে এসেচি। কাশ্মীরে খুব যে আরামে ছিলুম তা নয়। একেবারে পেট ভরে ক্লাস্ত হয়ে ফিরেচি। এক লাইন লিখতে পারিনি, অথচ আজ হল ২০ কাৰ্ত্তিক । দুই এক দিনের মধ্যেই শিলাইদহে যাবার ইচ্ছা আছে— নইলে লেখাও হবেন, শ্রান্তিও শরীর মনে জড়িয়ে থাকবে ।
তোমাকে গোটাকয়েক ইংরেজি তর্জমা পাঠিয়েচি । তোমার কাজে লাগবে কি না জানিনে। আমার নিজের লেখার manuscripts যা তোমার কাছে আছে তার উপরে চোখ বুলিয়ে আমাকে ফিরে পাঠিয়ে দিয়ে (কলকাতার ঠিকানায় )। যদি আর কোনো কবির কোন কবিতা তর্জমা করাতে চাও তাহলে ফরমাস কোরে । আমার যেটুকু পুজি তার দ্বারা সকল রকমের তর্জমা আমার হাতে আসে না । যেগুলো Lyrical সেইগুলোই কতকটা পারি— কিন্তু জিনিষটা যথার্থ ভালো হলেই তর্জমাও ভালো হয় সে কথা বলা বাহুল্য— নইলে অনেক মসলা মেশাতে হয়। তুমি নিজে কতকগুলো তর্জমা করবার চেষ্টা করে দেখো ।
কাৰ্ত্তিকের সবুজপত্র কি বেরবে ? সম্পাদক পলাতক, প্রকাশক গরহাজির, যে দুটিমাত্র লেখক নিয়ে তার কারবার তার মধ্যে একটি লেখকের অবস্থা আমি অন্তরঙ্গভাবে জানি, তার থলি শূন্ত, তার মগজ ও প্রায় তথৈবচ,– অন্ত

